
Orak ayın 17-23 günnerindä Türkiyenin Yalova kasabasında geçti “28. Türk Boyları Kultura Şöleni”, neredä 
bütün türk dünnäsının 15-tän zeedä memleketindän, kendi boylarını hem soylarını temsil edän, kultura insannarı 
hem ansamblileri pay aldılar. Gagauz boyunu bu Şölendä temsil ettilär Komrat “Kadınca” hem “Bürüncük” an-
samblileri, Kongaz “Cızdırık” ansamblisi hem da türkücü Pötr PETKOVİÇ. 5-ci sayfa

2025-ci yılın Ceviz ayın 
(sentäbri) 28-dä Moldo-
vada Parlament seçim-
neri olacek.

“6-cı Dünnä Parlament Başkannarı 
Konferențiyası” çerçevesindä Türkiye 
TBMM (Türkiye Büük Millet Meclisi) 

Başkanı Numan KURTULMUŞ hem 
Moldova Parlamentın Başı İgor GRO-
SU buluştular.

Buluşmada Türkiye hem Moldova 
devletlerin parlamentları arasındakı 
işbirlii, karşılıklı vizitlar hem dostluk 
grupaların buluşmalarını aarttırmaa 
konulara bakıldı.

TBMM Başkanı Numan KUR-
TULMUŞ: “Moldovanın toprak 
bütünnüünä yardımımız hem Gagauz-
ların, Türkiye hem Moldova arasında 
dostluk köprüsü olduunu söledik”.

Moldova Parlamentın basın açıkla-
masına görä, parlamentın spikerı İgor 
GROSU bu buluşmada annatmış Tür-
kiye Büük Millet Meclisi Başkanına 
Numan KURTULMUŞa Moldovanın 
Evropa Birliinä girmesi proțesı hem 
o uurda yapılan progres için. Bundan 
kaarä güzün Moldova Parlamentına 
olacek seçimnerin önemni olduunu da 
sölemiş.

Moldova Parlamentın bu konu-
da basın açıklamasında bir laf ta 
sölänmeer o iş için, ani buluşmada 
İgor GROSU gagauzları andı mı, osa 
anmadı mı.

Numan KURTULMUŞ: Gagauzların, Türkiye hem 
Moldova arasında dostluk köprüsü olduunu söledik

2025-ci yılın Orak ayın 29-31 günnerindä Şveyțariyanın başkasabasında 
Jenevada geçti “6-cı Dünnä Parlament Başkannarı Konferențiyası”, angı-
sında pay aldı Moldova Parlamentın spikerı İgor GROSU da.

8-ci sayfada

Aleksandr GAYDARLI 
güreştä dünneyin
vițe-çempionu oldu!

Harman ayın 18-dä U-20 serbest 
güreştä Dünnä Çempionatında Mol-
dova komandasında pay alan Kıpçak 
küüyündä duumalı serbest güreşçi-
miz Aleksandr GAYDARLI gümüş 
medaliyi kazandı hem dünneyin vițe-
çempionu oldu.

Gagauziya
Başkankasına
Evgeniya GUȚULa
7 yıl kapan verildi

2025-ci yılın Harman ayın (av-
gust) 5-dä, Kişinev Boyukan sudun 
daavacıykasının Anna KUÇERES-
KUnun kararınnan, Gagauziya Baş-
kankasına Evgeniya GUȚULa 7 yıl 
kapan verildi. 2-ci sayfa

KAN SU OLMAZ: Türk boyların
Yalovada kultura Şöleni

Gagauziya Başkankasının Evge-
niya GUȚULun serbest brakılması 
için Kişinevun №13 kapanın önündä 
durmamayca protest mitinglarında in-
sannar, rus hem romın dilindä yazılı 
plakatları ellerindä tutarak, Evgeniya 
GUȚULun hem Svetlana POPANın 
(zapa altına koyulan “ŞOR” partiyası-
nın sekretari, angısına daavacıykanın 
hep o kararınnan 6 yıl kapan veril-
di – “AS” nışanı) serbest brakmasını 
isteerlär hem hep bir seslän baarêrlar: 
“Ayıp!”, “Serbestlik!”

Birleşmiş Milletlär Birlii (BMB) 
genel sekretarin Antonio GUTER-
RESın ofisindän, Gagauziya Baş-
kankasına Evgeniya GUȚULa 7 yıl 
kapan verilmesinnän ilgili, bir açık-
lama yapıldı.

BMB pres-sekretarin yardımcısı 
Farhan HAK, söledi, ani bu Moldova 
daavacılık sistemasının iç soruşudur. 
Farhan HAK dedi: “Şüpelenerim, ani 
bu soruş, daavacılık sistemasının iç so-
ruşuna baalıdır”.

Gagauziya Başkankası Evgeni-
ya GUȚUL, kendi advokatları ara-
cılıınnan, açıkladı, ani, ona karşı 
Moldova Respublikasında açılan 
ceza işindä korunması için, tutmuş 
iki halklararası advokatı – William 
JULİÊyı hem Gonzalo BOYEyi.

Açıklamada bildiriler, ani Gonzalo 
BOYE hem William JULİÊ bir ko-
mandada çalışaceklar büünkü günädän 
Canabisinin advokatlarınnan – Natali-
ya BAYRAMnan hem Sergey MORA-
RUylan.

Miting Moldovanın hem Gagauzi-
yanın Gimnalarının çalınmasınnan baş-
ladı. Sora da, mitingta nasaat edennär 
dä, katılan insannar da istärdilär ev 
arestında bulunan Gagauziya Başkan-
kasının Evgeniya GUȚULun serbest 
brakılmasını.

Mitingçılar ellerindä Gagauziyanın 
hem Moldovanın bayraklarını hem ga-
gauz, rus, moldovan, angliyca dillerdä 
Evgeniya GUȚULun serbest brakılma-
sı için transporantları tutardılar.

Mitingın sonunda bir Rezolüțiya 

Boyukan sudun daavacıykası Anna 
KUÇERESKU kararında açıkladı, ani 
“Evgeniya GUȚULa 7 yıl kapan ve-
riler o üzerä, ki 2021-2022 yıllarda, 
şindi Moldovada zapa altına koyu-
lan, “ŞOR” partiyasında işleyeräk, bu 
partiyayı hem seçimnär konkurentını 
zakonsuz finans etmesindä o ortaklık 
yapmış”. Bundan kaarä Canabisini 
kabaatlı bulêrlar 2022 yılın Canavar-
Kasım aylarında “ŞOR” partiyası-
nın kimi rayon bölümnerin işlerindä 
koordinațiya yapmasında.

Hep bu kararlan o yıllarda “ŞOR” 
partiyasının sekretarinä Svetlana PO-
PANa 6 yıl kapan verildi.

Evgeniya GUȚUL bu işlerdä ken-
disini kabaatlı bulmêêr. Sudtan sora, 
kendi advokatları aracılıınnan yapı-
lan bildiridä, Gagauziya Başkanka-
sı Evgeniya GUȚUL açıkladı: “Bu 
sud politika tepelemesi. Bu farsı bän 
kabletmeerim hem kendi adım, onu-
rum hem dä dooruluk için düüşecäm. 
Yıkılmayacam. Mutlaka kendi halkı-
ma dönecäm! Uşaklarıma dönecäm! 

Aylemä dönecäm! Bu kararı biz 
kesinniklän üst instanțiyalarda protest 
edecez hem dooruluu kazanacez”.

Sudta alınan karardan sora, Gaga-
uziya Başkankasının advokatı Sercu 
MORARU aşıkladı, ani karar “dışar-
dan gelän izinni” hem “politikalı fak-
torlu” bir karar.

Not. Büünkü gündä Gagauziya 
Başkankasının advokatıları Boyu-
kan sudun daavacıykası Anna KU-
ÇERESKUnun kararını Apeläțiya 
Palatasına protest ettilär.

kabledildi hem angliyca büük bir baner 
“Free Gutul! Free Gagauzia!” yayıldı. 

Nicä bildirdilär mitingı hazırlayan-
nar, bu banerın yayılmasının sebepi 
oldu o, ani Moldovada bulunan “saar 
hem kör olan” Evropa hem dünnä 
diplomatları, beki, göreceklär hem 
işidileceklär Gagauziya halkın istedii-
ni. Onnar işitmärsä – baarliim düneyin 
sıradakı insannarı işitsin hem görsün. 

Miting zamanı binanın önündä 
bulunan insannara kaçak oligarh İlan 
ŞOR bir video danışması yaptı.

Evgeniya GUȚUL 
halklararası
advokatları tuttu

Gagauziya Başkankasına Evgeniya 
GUȚULa 7 yıl kapan verildi

2025-ci yılın Harman ayın (avgust) 5-dä, Kişinev Boyukan sudun daavacıykasının Anna KUÇERESKUnun ka-
rarınnan, Gagauziya Başkankasına Evgeniya GUȚULa 7 yıl kapan verildi.

Birleşmiş Milletlär 
Evgeniya GUȚULun 
işinä karışmarmış

Bu mitinglarda, politikacılardan 
kaarä, sıradan insannar hem Evgeniya 
GUȚULun yakınnarı nasaat ederlär.

Mitingçıların seslerini kesmää dey-
ni, onnara polițiya tarafından türlü 
kösteklär koyulêr: ba insannarı kapa-
nın yanına brakmêêrlar, ba kimilerini 
tutuklêêrlar, ba hepsini oradan kuêrlar 
hem kışkırdêêrlar.

Lääzım sölemää, ani mitingçıların 
önünä durmamayca sızêrlar türlü pro-
vokatorlar da, ama bunu kösteklemää 
deyni polițiya bişey yapmêêr.

Gagauziya Başkankasının serbest 
brakılması için Komratta miting

Harman ayın 3-dä Gagauziya Başkankası Evgeniya GUȚULun serbest 
brakılması hem ona arka olmak için Komratta bir miting yapıldı, neredä 
pay aldı bir bin kişiyä yakın insan. Mitingı hazırlayannar söledilär, ani yol-
larda polițiya mitinga gelän insannarı durgutmaydı, katılannarın sayısı bir-
kaç bin insan olaceydı.

Kişinevun №13 kapanın önündä 
durmamayca protest mitingları

Kişinev Boyukan sudun daavacıykasının Anna KUÇERESKUnun kara-
rına görä, Gagauziya Başkankasına 7 yıl kapan verilmesinnän hem Evgeni-
ya GUȚULun o gündän beeri Kişinevun №13 kapanına atılmasınnan ilgili 
olarak, Gagauziya Başkankası hakında karara karşı hem onun serbest bra-
kılması için bu kapanın önündä durmamayca protest mitingları geçer.

Gagauziya Halk Topluşun sıradan dışarı toplantı-
sında pay alan deputatlar kesin karşı kalktılar “Har-
man ayın (avgust) 5-dä Moldova kuvetleri tarafından 
Gagauziya Başkankası Evgeniya GUȚULa karşı ya-
pılan baskılara” hem “Canabisinin Kişinev Boyukan 
sudun daavacıykası Anna KUÇERESKUnun Gagau-

ziya Başkankasını Evgeniya GUȚULu 7 yıl kapana 
kapamaa kararına”.

GHT deputatları urguladılar, ani “Evgeniya 
GUȚUL bizim zakonnu Başkanımız” hem Moldova 
kuvetlerin yaptıklarını kritikaya aldılar.

İncelenän soruşlan ilgili olarak, GHT kabletti ka-

rar, angısına görä urgulanêr, ani “Gagauziya Halk 
Topluşu kesinniklän tanımêêr Evgeniya GUȚUL 
hakkındakı sudun daavasını hem Gagauziya Başka-
nın kuvettä bulunması zaman uzunnuunda sade Ev-
geniya GUȚULu zakonnu Başkan tanıyêr”.

Kendi sıra dışarı toplantısının sonunda GHT “Ki-
şinev daavasının Gagauziya Başkankası Evgeniya 
GUȚULa karşı aldıı haksız kararı ayıplamak hem 
Gagauziya (Gagauz Yeri) özel hak statusunu koru-
mak için Gagauziya Halk Topluşun hem Gagauziya 
İspolkomun Kararı hakkında” kabletti karar, angısını 
yolladı Moldova Prezidentına, parlamentına, pravi-
telstvosuna, Konstituțiya suduna, Magistraturanın 
üst Sovetinä, memleketin baş prokuroruna, Birleşik 
Milletlär insan hakları üüsek Komisarlıı ofisina, OB-
SEya, PASEya, Evroparlamenta hem dä Rusiya, Tür-
kiye, Kitay, İndiya hem ABD pravitelstvolarına.

GHT: Evgeniya GUȚUL bizim zakonnu Başkanımız!
2025-ci yılın Harman ayın (avgust) 6-da oldu Gagauziya Halk Topluşun sıradan dışarı toplantısı, 

neredä Gagauziya deputatları baktılar sade bir soruşu: “Gagauziya Başkanın zakonsuz cezalandırma-
sınnan ilgili Gagauziyada cümne-politika durumun incelenmesi”.

Rusiyanın Prezidentı Vladimir 
PUTİN hem ABD prezidentı Donald 
TRAMP arasında olan buluşmada, Uk-
raynada gidän cengin durgudulması 
hem onda ateş kesmä soruşları ince-
lenmiş.

Vladimir PUTİN hem Donald 
TRAMP buluşmada görüşmelerindän 
sora ortak basın açıklaması yaptılar, 
neredä ilkin Vladimir PUTİN, sora da 

Bu ekskursiya Gagauziya üüredi-
cilik Upravleniyası tarafından kurulan 
“II-ci dünnä cengindä Yası-Kişinev 
asker operațiyasının 81-ci yıldönümü” 
bakılması sıraları çerçevesindä yapıldı.

Kongazlılar için yapılan “Şerpen 
plațdarması” memorial kompleksın-
da ekskursiyada bu erin Moldovanın 
nemțä-faşist hem romın askerlerindän 
kurtarılmasında önemni olmasını hem 

Vladimir PUTİN hem Donald 
TRAMP dünneyin geleceeni 
Aläskada kantara koydular

2025-ci yılın Harman ayın (avgust) 15-dä Rusiyanın Prezidentı Vladimir 
PUTİN hem Amerika Birleşik Devletlerin (ABD) prezidentı Donald TRAMP 
(angl. Donald John Trump) Aläskanın Anchorage kasabasında bulunan “El-
mendorf-Richardson” asker bazasında buluştular.

Donald TRAMP laf tuttu. İki prezident 
ta urguladılar, ani buluşma verimni 
geçmiş hem çok önemni soruşlarda de-
talli görüşmelär yapılmış. 

Vladimir PUTİNın hem Donald 
TRAMPın Aläskada buluşmasından 
sora beklener, ani en yakın gelecektä, 
Ukraynada gidän cengin sonuçların-
nan ilgili annaşma kertikleri dä kantara 
koyulacek.

burada 1944-cü yılın Harman ayında 
düüşlär için annattı “Enseyiş” Milli 
Koordinațiya Komitetın başı Aleksey 
PETROVİÇ.

Gagauziya üüredicilik Upravleni-
yası açıkladı, ani bu türlü ekskursiya-
lar – bu istoriya hem patriotizma uu-
runda diri uroklar, ani vererlär kolayını 
eni evlat boyları üürensinnär, ne paaya 
enseiş edenildi.

“Şerpen plațdarması”nda uşaklara
istoriya hem patriotizma uroo

Harman ayın 20-dä Gagauziyanın Kongaz küüyünün “Nikolay Çeba-
nov” hem “Varvara Topal” gimnaziyalarından 32 üürenci, üüredicilerinnän 
barabar, Moldovanın Eni Anenı rayonun Şerpenı küüyün yakınnarında 
bulunan “Şerpen plațdarması” memorial kompleksına ekskursiya yaptı-
lar.

2025-ci yılın Harman ayın (av-
gust) 19-da Komrat Kultura evindä 
bakıldı Gagauz Respublikanın ku-
rulmasının 35 yıldönümü kutlama 
sırası.

Bu kutlama sıranın başında Gagauz 
Respublikasını kuran veterannar hem 
aktivistlär, Gagauziya İspolkomu aza-
ları, Gagauziya Halk Topluşun depu-
tatları, primarlar hem sıradan insannar 
Gagauziyanın “Şan Aleyası”na çiçek 
koydular.

Bundan sora, Komrat Kultura evindä 

Avtonomiyanın sökülmesindä
Gagauz Respublikanın 35 yıldönümü

oldu Gagauziya Halk Topluşun yortulu 
toplantısı, neredä, Moldova hem Gaga-
uziya Gimnalarından sora, nasaat ettilär 
Gagauziya Halk Topluşun Başı Dimit-
riy KONSTANTİNOV, Gagauziya İs-
polkomu Predsedatelin yardımcısı İlya 
UZUN, Gagauz Respublikasını kuran 
veterannar hem aktivistlär.

Nasaatlardan sora burada, Gaga-
uz Respublikasının kurannara hem bu 
işlän ilgileri olmayan insannara, “Ga-
gauziya (Gagauz Yeri) ordenı” verilmä 
yaamuru oldu.

Gagauz Respublikanın kurulması-
nın 35 yıldönümü kutlama sırası başa-
rıldı Gagauziyanın Semön POMETKO 
adına “Düz Ava” türkü hem oyun halk 
ansamblisinin konțertinnän.

Aklınıza getireriz, ani 35 yıl geeri, 
1990-cı yılın Harman ayın (avgust) 19-
da Gagauz Halkın Üstolan Kongresindä 
alındı karar Gagauz Respublikasını 
kurmaa hem o Kongresä ayırılan 450 
deputat bunu dünneyä bildirdilär. Bu 
oldu ozaman, açan Moldova Respub-
likası kendi baamsızlıını taa kazanma- dıydı (Moldova bunu yaptı bir yıdan 

sora, açan SSRB daaldı). Ama taa ile-
ri, Gagauz Halkın Üstolan Kongresinä 
ayırılan deputatları 1990-cı yılın Orak 
ayın (iyül) 22-dä Gagauz Milli Gim-
nasını (laflar – Todur ZANET, muzıka 
– Mihail KOLSA), Gagauz Milli Bay-
raanı hem Gerbı kablettilär.

Herliim 1994-cü yılda, Gagauzi-
ya avtonomiyasına kayıl olan eriflär 
Gagauz Respublikasını satmaydılar, 
o büün dä yaşayaceydı. Şindi sä, av-
tonomiyanın sökülmesinnän, herbir 
devletlii kaybederiz.

Ankaradakı Türkiye polițiya mer-
kezin “Kiberprestupleniyalara karşı 
koymak bölümündä” yapılan kursa-
ların konusuydu: “İnternettä uşaklara 
karşı yapılan utanmaz hem sarkıntılık 
etmäk çalışmalara karşı koymak tre-
ningı”.

Uşakların dijital ortamnarıdakı gü-

vennikleri uurunda trening kursaların 
sonunda, onda pay alan polițiyacılara 
Sertifikatlar verildi.

Eridir urgulamaa, ani 2014 yıl-
dan beeri Moldova Respublikanın 
polițiyacıları TİKAnın hazırladıı 373-
çü türlü üüredicilik hem trening prog-
ramalarına katıldılar.

Uşakların dijital ortamnarıdakı
güvennikleri için halklararası işbirlii

TİKA Kişinev ofisin çalışmasınnan, Ankaradakı Türkiye polițiya 
merkezindä Moldova Respublikasından polițiyaya uşakların dijital ortam-
narıdakı güvennikleri uurunda trening kursalarınnan işbirlii sürdürüldü.

IV-cü Halklararası uşak kultura Forumunda Gagauziyayı temsil etti İvan 
MİTİOGLUnun önderciliindä Komrat muzıka şkolasının “Dalcaaz” halk ins-
trumentleri orkestrası, angısı tanıştırdı hem sevindirdi Foruma katılannarı hem 
siiredicileri gözäl gagauz havalarınnan.

Forum sırasında uşaklara master-klaslar, art-şkolalar hem diskusiyalar yapıl-
dı. Bundan kaarä uşaklar Rusiyanın kimi halk artistlerinnän buluştular.

IV-cü Halklararası uşak kultura Forumun kapanışında oldu büük gala-koțert, 
neredä, belliki, “Dalcaaz” halk instrumentleri orkestramız da pay aldı.

Moskvada Halklararası uşak 
kultura Forumunda pay aldılar

2025-ci yılın Harman ayın (avgust) 21-23 günnerindä Moskvada geçti IV-cü 
Halklararası uşak kultura Forumu, angısında pay aldılar Rusiyanın 89 regi-
onundan hem 17 aşırı memlekettän körpä artistlar, çalgıcılar hem oyuncular.

Gagauz Respublikasının kurulma 
bildirileri 6-cı sayfada

Zakon proektı için ön sözü söledi 
Gagauziya kultura Upravleniyasının 
başı Marina SEMÖNOVA, angısı an-
nattı bu zakonun hazırlanması hem 
uuru için hem dä urguladı, ani “bu Za-
kon Gagauziyada sistemalı bir kultura 
politikası oluşturulmasının temeli ola-
cek”.

Görüşmelerdä pay aldılar Gagau-
ziya kultura zaametçileri, biblioteka-
cılar hem muzeycilär, teatrucular hem 
artistlär, yazıcılar hem bilim insannarı.

Konuylan ilgili hepsi nasaat edennär 
urguladılar, ani bu pek lääzımnı hem 
pişmiş bir zakondur hem onu nekadar 
tez lääzım kabletmää.

Bu cümne görüşmelerdä pay alan 
Akademik hem yazıcı Todur ZANET 
dedi: “Bu zakon çoktan lääzım. Zakon 
pek derin incelenmiş hem hazırlan-

mış. Biz lääzm kendimizi halk, millet 
sayalım. Biz diiliz azınnık hem diiliz 
etnika grupası. Beendim, ani Zakon-

da hererdä yazılı “gagauz halkı hem 
başka halklar”. Taa bir iş: açan deerlär 
“naționalnıe menşinstva” biz bunu 

diil lääzım kabledelim. Bunu deerlär 
te onnar, kim sayêr kendilerini yuka-
rı kalkınma. Bu diil ölä. Herbir insan, 
herbir halk Allahın önündä birtakım 
yaradılmış. Yok nicä büün deyäsin: 
biz varız, kalanı da – böcek. Onun için 
danışêrım hepsinä: saymıyın kendinizi 
“naționalnıe menşinstva”, sayın ken-
dinizi – bir büük halkın parçası. Bu 
zakonu nekadar tez kabletmää lääzım. 
Nekadar tez! Zere siz görersiniz, ani 
bizi yok ederlär, bizi silerlär. Lääzım 
etiştirelim temelä koymaa zakonna-
rı da bizi sökämesinnär temeldän. 
Kultura Upravleniyasına saa olun – 
büük iş yapmışınız! Halk Topluşuna 
da nekadar tez, ilk oturuşta bu Za-
konu kabletmää da gitmää ileri, zere 
duyêrım ani tezdä taa büük hem taa 
çok işlär olacek”.

Çadırdakı “Dionis TANASOGLU” 
Gagauz-Rus Milli teatrusunun direkto-
ru Mihail GAGAUZ da teklif etti, ani 
Gagauziya Halk Topluşu bu Zakonu 
ilk oturuşta iki okumakta birdän kab-
letsin.

“Kultura için” Zakon proektın cümne görüşmeleri oldu
Harman ayın 8-dä Gagauziya Halk Topluşunda cümne görüşmelerinä çıkarıldı Gagauziyanın “Kultura için” 

Zakon proektı, angısını hazırladı Gagauziya kultura Upravleniyası hem onun zaametçileri. Gagauziyanın “Kultu-
ra için” Zakon proektın cümne görüşmeleri yapıldı Gagauziya Halk Topluşun bilim, üüredicilik, kultura, dil hem 
dinnär Daymalı komisiya başı Dimitriy MANASTIRLI hem bu Daymalı komisiya başı yardımcısı Svetlana DÜ-
VENCİ önderciliindä.

Gagauziyayı hem gagauz boyunu “28. Türk Boyları Kultura Şöleni”ndä tem-
sil ettilär Komrat “Kadınca” hem “Bürüncük” ansamblileri, Kongaz “Cızdırık” 
ansamblisi hem da türkücü Pötr PETKOVİÇ.

Bundan kaarä, Şölendä pay alan Komrat Kultura Evi kurdu burada gagauzları 
annadan bir etnografiya, resim hem el işleri sergisi.

“Kadınca”, “Bürüncük” hem “Cızdırık” ansamblileri dä kendi gagauz oyun-
narınnan büüledilär “28. Türk Boyları Kultura Şöleni”nä katılannarı hem onun 
süüredicilerini.

Yalova türk boylarını Şölenä topladı
Orak ayın 17-23 günnerindä Türkiyenin Yalova kasabasında geçti “28. 

Türk Boyları Kultura Şöleni”, neredä bütün türk dünnäsının 15-tän zeedä 
memleketindän, kendi boylarını hem soylarını temsil edän, kultura insanna-
rı hem ansamblileri pay aldılar.

Nina GURAN bu olimpiada için 
hazırladı “Easy Learn” üüredicilik 
oyununu, angısı verer kolayını oyun 
uurunda uşaklar üürensinnär yannış 
angliyca laflarını. Kendisinä bu proekt 
uurunda yardımcı oldular informati-
kada üürediciykaları Vera Gavriilov-
na İKİZLİ hem Mariya Gavriilovna 
UZUN. Taa sora işä koşuldu angliyca 
dilindä üürediciyka Svetlana Dimitri-
evna DUŞKOVA da.

SCRATCH olimpiadası yapılêr 
2017-ci yıldan beeri hem kendi kanadı 
altına toplêêr bütün dünnedän uşak-
ları hem üürencileri. Gagauziyadan 
üürencilär bu olimpiadanın yarışmala-
rında 2022-ci yıldan beeri pay alêrlar.

Hep 2022-ci yıldan beeri 
SCRATCH olimpiadasında pay alêrlar 

Nina GURANın kardaşı Dimitriy hem 
kızkardaşı Viktoriya. Onnar da buyılkı 
“Halklararası yaradıcı programalama 
SCRATCH olimpiadası”nda kendile-
rini pek islää gösterdilär. 7-ci klasta 
üürenän Dimitriy GURAN hazırladı 
kosmosa virtual ekskursiyaların “Ex-
pedition to space” prektını da 235 
proektın arasından 18-ci eri aldı. 8-ci 
klasta üürenän Viktoriya GURAN sa 
hazırladı “From farm to pie” oyununu, 
angısında kolaylık veriler fermada be-
reketi toplamaa hem, döşemä pişirip, iş 
eri kazanmaa. O da 200 proektın ara-
sından 60-cı eri aldı.

Nicä görersiniz, GURAN aylesi 
țifra tehnologiyaları dünnesinä yaradı-
cı yaklaşmakta hem etkilenmektä haliz 
bir örnek oldu.

SCRATCH olimpiadasında enseyiş: 
“Todur Zanet” lițeyin üürenciykası 
Nina GURAN I-ci eri aldı

2025 yılın “Halklararası yaradıcı programalama SCRATCH 
olimpiadası”nda “Todur Zanet” lițeyin üürenciykası Nina GURAN kendi 
yaş uurunda I-ci eri aldı, brakıp arda Aljirdan, İndiyadan hem Malayziya-
dan katılannarı.

Gagauziyanın çiftçilik industriyası 
Upravleniyası açıkladı, ani, gidrologiya 
kuraklıı beterinä, Gagauziyada 99 göldän 
hem tıynaktak 43-çü kurudu. Belliki, bu 
kurumaklan oraları balıksız da kaldı. 
Heptän su bittii Baurçu, Çok Maydan, 
Kıpçak, Kongaz, Kongazçık, Rus Köse-
lisi göllerindä. Bundan kaarä komşu kü-
ülerinin Korten, Salçiya hem Valä Perjey 
gölleri da heptän kurudular.

Kuraklık hem aşırı sırada üüsek sıcak-
lık üzerinä hem dä suda kislorod iisiklii ya 
da hiç olmaması beterinä, Moldovanın 4 
gölündä “balık ölümü” kıyameti da oldu.

Örnek olarak, Gagauziyanın Beşal-
ma küüyün bir gölündä 20 tondan zeedä 
büük balıklar bunaldı hem öldü. Onnarın 
arasında taa çoyu 5-20 kilalık sazannar, 
tolstolobiklär hem sudak balıkları.

Hepsi bu ölü balıklar gölün kira-
cısının hem ona dost olan balıkçıların 
zaametinnän toplanıldı hem maasuz bir 
erdä gömüldü. Bu verdi kolayını ekologi-
ya karastrofasını önnemää.

Kurak beterinä gölsüz 
hem balıksız kaldık

Gagauz Respublikasının kurulmasınnan ilgili 
1990-cı yıldan bildirilär hem açıklamalar

Memlekettä olan bıldırkı hem taa çok buyılkı kuraklıın beterinä Gagau-
ziyada göllär hem tıynaklar ya heptän, ya da 80-90% kadar kurudu.

Memorial kompleksın enidän açılışında pay aldılar Gagauziya Halk Topluşun 
Başı Dimitriy KONSTANTİNOVA, Gagauziya İspolkomu Predsedatelin yardım-
cıları İlya UZUN hem Viktor PETROV, Komrat primarı Sergey ANASTASOV, 
Moldova Rusiya Büükelçiliin diplomatları, sıradan insannar.

Bu Memorial kompleksı kuruldu 1944 yılın Harman ayın (avgust) 23-dä Yası-
Kişinev asker operațiyası çerçevesindä Komrat kasabasının kurtarılmasını hem 
o operațiyada Komrat için can verän Kızıl armatasının 26 askerin anması için. 

Komratta enilenmiş “Asker şanı
Memorial kompleksı” enidän açıldı

Enilenmektän sora enidän açıldı Komradı nemțä-faşist hem romın 
askerlerindän kurtarılmasında ölän sovet askerlerin “Asker şanı Memorial 
kompleksı”, angısı açıldıydı 50 yıl geeri – 1975 yılın Harman ayın 23-dä.

Gagauziya lițeylerindän vıpusk-
niklerinin bakalavra ekzamennarında 
başarıları dayma Moldova Respubli-
kasının bu uurda ortalama gösterilerini 
aşêr. 

2019-cu yılda Respublikada bu 
gösteri 95,075%, Gagauziyada sa – 
97,09%. 2021-ci yılda: memlekettä 
– 93,98%, Gagauziyada – 95,97%. 
2022-ci yılda: memlekettä – 91,87%, 
Gagauziyada – 92,45%. 2023-cü yılda: 
sırasınnan 92,98% hem 93,83%. 2024-
cü yıda sa: Moldovada – 95,52% hem 
Gagauziyada – 96,23%.

2025-ci yılda Gagauziyada orta-
lama bal 7,11 oldu, memelekettä sä – 
7,37.

Bakalavra ekzamennarını 100% 
verän Gagauziya lițeyleri:

– KOMRAT “Mihai Eminesku” Te-
oretik Lițeyi;

– KOMRAT “Nikolay Tretyakov” 
Teoretik Lițeyi;

– BAŞ KÜÜYÜ (KİRSOVO) “Mi-
hail Tuzlov” Teoretik Lițeyi;

– KONGAZ küüyün “Süleyman 

Demirel” Moldo-Türk Teoretik Lițeyi;
– ÇADIR “Orizont” Özel Üüredi-

cilik Kuruluşun Teoretik Lițeyin Çadır 
filialı;

– KAZAYAK küüyün Teoretik 
Lițeyi;

– KOMRAT “Gavril Gaydarcı” Te-
oretik Lițeyi;

– KOMRAT “Dimitriy Karaçoban” 

Teoretik Lițeyi;
– KONGAZ küüyün “Todur Zanet” 

Teoretik Lițeyi;
– AVDARMA küüyün “Dimitriy 

Çelengir” Teoretik Lițeyi;
– KIPÇAK küüyün “Semön Bara-

novskiy” Teoretik Lițeyi;
– VALKANEŞ “Luceafărul” Teore-

tik Lițeyi.

2025-ci yılda Gagauziyada orta-
lama bilgi kalitesi gösterisi 40,71% 
oldu. Bu uurda en üüsek bilgi kalitesi 
gösteridilär aşaadakı üüredicilik kuru-
luşların vıpusknikleri:

– KAZAYAK küüyün Teoretik 
Lițeyi – 67,62%;

– KONGAZ küüyün “Süleyman 
Demirel” Moldo-Türk Teoretik Lițeyi 
– 62,11%;

– KOMRAT “Gavril Gaydarcı” Te-
oretik Lițeyi – 58,22%;

– BAŞ KÜÜYÜ (KİRSOVO) “Mi-
hail Tuzlov” Teoretik Lițeyi – 47,27%;

– KOMRAT “Mihai Eminesku” Te-
oretik Lițeyi – 47,22%;

– ÇADIR “Mihail Guboglu” Teore-
tik Lițeyi – 46,92%;

– ÜTÜLÜ küüyün “Saveliy Ekono-
mov” Teoretik Lițeyi – 44, 62%;

– KOMRAT “Nikolay Tretyakov” 
Teoretik Lițeyi – 44,21%;

– KONGAZ küüyün “Todur Zanet” 
Teoretik Lițeyi – 43,48%;

– ÇADIR “Orizont” Özel Üüredi-
cilik Kuruluşun Teoretik Lițeyin Çadır 
filialı – 43,08%;

– VALKANEŞ “Aksentiy Doljnen-
ko” Teoretik Lițeyi Cümne Kuruluşu 
– 42,39%.

Moldova üüredicilik hem aaraş-
tırma ministelii hem “Üüredicilik 
programaları hem notaları Milli 
agenstvosu” 2025 yılında bakalav-
ra ekzamennarında alınan balların 
sırasına görä lițeylerin reyting liste-
sini açıkladılar. Bu listenin TOP-50 
sırasına Gagauziyadan 3 lițey girdi:

27. KAZAYAK küüyün Teoretik 
Lițeyi Cümne Kuruluşu (ortalama bal 
– 7,95);

33. KONGAZ küüyün “Süleyman 
Demirel” Moldo-Türk Teoretik Lițeyi 
Cümne Kuruluşu (7,79);

49. KOMRAT “Gavril Gaydar-
cı” Teoretik Lițeyi Cümne Kuruluşu 
(7,55).

Eridir urgulamaa, ani Moldova-

Gagauziyanın 12 lițeyi bakalavra ekzamennarını 100% verdi
Gagauziyanın üüredicilik Upravleniyası esaba urdu 2025-ci yılın bakalavra ekzamennar sesiyasının sonuçlarını, 

neredä kantarlandı hem ana hem dä ek sesiyalar. Bakalavra ekzamennarında pay almaa Gagauziyanın 20 lițeyindän 
565 vıpusknää kolaylık verildi. Onnarın 551-ri ekzamennarı başarıylan verdi, ne 97,52% denk geler. Moldova Res-
publikasında sa bu ölçü – 95,83%.

nın TOP-150 lițeyleri reytingına Ga-
gauziyadan taa 10 lițey girdi:

69. KOMRAT “Mihai Emines-
ku” Teoretik Lițeyi Cümne Kuruluşu 
(7,34);

72. ÇADIR “Orizont” Özel Üüredi-
cilik Kuruluşun Teoretik Lițeyin Çadır 
filialı (7,32);

73. BAŞ KÜÜYÜ (KİRSOVO) 
“Mihail Tuzlov” adına Teoretik Lițeyi 
Cümne Kuruluşu (7,32);

75. KONGAZ küüyün “Todur Za-
net” Teoretik Lițeyi Cümne Kuruluşu 
(7,29);

77. KOMRAT “Nikolay Tretya-
kov” Teoretik Lițeyi Cümne Kuruluşu 
(7,27);

85. KIPÇAK küüyün “Semön Ba-

ranovskiy” Teoretik Lițeyi Cümne Ku-
ruluşu (7,08);

103. VALKANEŞ “Luceafărul” Te-
oretik Lițeyi Cümne Kuruluşu (6,91);

109. KOMRAT “Dimitriy Karaço-
ban” Teoretik Lițeyi Cümne Kuruluşu 
(6,82);

123. AVDARMA küüyün “Dimit-
riy Çelengir” Teoretik Lițeyi Cümne 
Kuruluşu (6,54);

140. ÇADIR “Mihail Guboglu” Te-
oretik Lițeyi Cümne Kuruluşu (6,33).

Gagauziyanın kalan lițeyleri, 
bakalavra ekzamennarın statisti-
ka açılklamalarına görä, Moldova 
Respublikasının 312 lițeyin arasın-
da bu erlerdä erleştilär:

164. ÇADIR “Valentin Moşkov” 

Teoretik Lițeyi Cümne Kuruluşu 
(6,73);

187. KOMRAT “Dimitriy Mavro-
di” Teoretik Lițeyi Cümne Kuruluşu 
(7,07);

208. VALKANEŞ “Aksentiy Dolj-
nenko” Teoretik Lițeyi Cümne Kuru-
luşu (7,28);

218. KIPÇAK küüyün “Boris Ya-
nakolu” Teoretik Lițeyi Cümne Kuru-
luşu (6,45);

238. ÜTÜLÜ küüyün “Saveliy 
Ekonomov” Teoretik Lițeyi Cümne 
Kuruluşu (7,28);

393. ÇADIR “Mihail Çakir” Teore-
tik Lițeyi Cümne Kuruluşu (6,67);

299. KOMRAT Sport İnternat-
Lițeyi Cümne Kuruluşu (6,3).

2025 yılında bakalavra ekzamennarında alınan balların
sırasına görä Gagauziya lițeylerin reytingı

Gagauziya üüredicilik Upravle-
niyasının açıklamasında sölener, ani 
“Moldova – üüredicilik için” prog-
ramanın ilk etapında spisoa 35 şkola 
alındı, onnarın arasında Gagauziyadan 
sade bir – Çadır kasabasının “Miha-
il ÇAKİR” teoretik lițeyi. Programa 
genişledii zaman, ona artık 55 şkola 
alınacek, neredä olacek Gagauziyadan 
Valkaneş kasabasının “Luceafărul” te-
oretik lițeyi dä.

Olêr, ani Gagauziyada işleyän 45 
şkoladan bu programaya sade ikisi 
alınêr.

Bir ek aspekt ta – bu şkolaların 
üüredicilik dil uuru. “Luceafărul” 
lițeyindä üüredicilik yapılêr sade romın 
dilindä, “Mihail ÇAKİR” lițeyindä sä 
– rusça da var, ama aarlık romın dilinä 
veriler.

Kulturalı hem çeşitli dillär zengin-
nii olan tarafımızda sade iki şkolanın 

bu programaya alınması ortaya bir 
soruşu koyêr: üüredicilik uurunda 
devlet investițiyalarına bir uurda 
etişmäk prințipları. 

Bu türlü inițiativalar vatandaşları 
halizdän biri-birinä yakınnaştırma-
sı hem devlet programalarına inanç 
oluşturması için üüredicilik sistema-
sının modernizațiyası bu türlü lääzım 
olsun:

– Bölgelerä proporțiyalı;

Gagauziya üüredicilik Upravleniyasının açıklaması: “Moldova – üüredicilik 
için” programasına Gagauziyadan neçin sade 2 şkola alındı?

Geçennerdä Moldova Respublikasının üüredicilik hem aaraştırma ministerlii yollandırdı “Moldova – üüredici-
lik için” programasını, angısının uuru – şkola infrastrukturaların modernizațiyası, güvenni hem komfort durumu 
kurmaa, hem da üüredicilik proțesına țıfralı tehnologiyalar sokmaa. Bu üzerä Gagauziya üüredicilik Upravleniyası 
bir açıklama yaptı. 

– Dil hem kultura çeşitliini esaba 
alan;

– Herbir üürenci için birta-
kım kolaylıına uurlu – bakmadaan 
neredä onnar üürenerlär: Kişinevda 
mı, Belțta mı, Yalovenda mı osa Ga-
gauziyada mı.

Gagauziya üüredicilik Upravleni-
yası kendi açıklamasında urguladı: üü-
redicilik sistemasının denkli ilerlemesi 
var nicä sade memleketin hepsi bölge-
lerinin bir uurda yardımnaması hem 
dooruycasına yaklaşmasınnan yapılsın.

Not. Bu açıklamaya Moldova üü-
redicilik hem aaraştırma ministerlii 
şindiyädän cuvap vermedi.

«GAGAUZ YERİ: история на 
холсте» sergisindä sergili tarafımızı 

Orak ayın son paza-
rı günü Gagauziyada 
baktılar ofițial olmayan 
Deniz Kuvetleri Gü-
nünü, angısının kut-
laması çekiler taa So-
vet zamanından. Adetä 
görä, onu kutlêêrlar o 
insannar, kim Sovetlär 
Birliin vakıdında Deniz 
kuvetlerindä askerlii-
ni yaptılar – moräklar, 
starşinalar, miçmannar 
hem ofițerlar.

Kazayak küüyündän deniz ku-
vetlerin veterannarı bu yortuyu şan-
nan geçirdilär. Gençliklerindän 
kalan denizçi telnäşkaları, morärk ru-
balarını hem bezkozırkalarını giinip, 
güüslerinä znaçöklarını, medalilerini 
hem ordennarını takıp, Sovetlär Birli-
in Deniz kuvetlerin hem Gagauziyanın 

Harman ayın 18-dä U-20 serbest güreştä Dünnä 
Çempionatın finalında Aleksandr GAYDARLI, 
Amerika Birleşik Devletleri (ABD) güreşçisinä Peter 

Aleksandr GAYDARLI güreştä dünneyin vițe-çempionu oldu!

John DUKEyä 7:6 taradıp, gümüş medaliyi kazandı 
hem dünneyin vițe-çempionu oldu.

Bu vițe-çempionnuk yolunda, 70 kg kategori-
yasında güreşän Aleksandr GAYDARLI ensedi 
Gruziya (13:3) hem Polşa (14:3) güreşçilerini, ¼ 
finalda Rusiyadan güreşçiyi İslam KAJAROVu 
(8:3), ½ finalda da Azerbaycan güreşçisini Nurlan 
AGAZADEyı (7:4).

UWW (United World Wrestling) açıklamalarına 
görä bu gümüş medali oldu Aleksandr GAYDAR-
LInın halklararası yarışmalarında ikinci medalisi 

bayraklarını ellerinä alıp, veterannar 
küüyün merkezindä toplandılar. Orada 
küüyün primariyası hem küü Soveti 
hem da Büüklär Soveti adından onnarı 
yortuylan kutladılar. Nedän sora asker 
pamätniinä çiçek koyuldu hem saygı 
duruşu yapıldı hem dä hepsinä birär 
eni telnäşka baaşlandı.

hem insannarımızı anna-
dan Gagauziya resimcile-
rinin 64 resimi.

Açtı sergiyi Gagauziya 
kultura Upravleniyasının 
başı Marina SEMENO-
VA. Nedän sora söz tuttu-
lar resimcilär hem kultura 
insannarı da.

Serginin açılış sonun-
da hepsi resimcilerä Ga-
gauziya kultura Upravle-
niyası tarafından katılım 
Diplomnarı verildi.

«GAGAUZ YERİ: 
история на холсте» sergisi Ceviz ayın 
(sentäbri) 12-dän açık olacek.

Gagauz Respublikasının 35-ci 
yıldönümünä resim sergisi

«GAGAUZ YERİ: история на холсте» adınnan Harman ayın (avgust) 
15-dä Gagauziyanın Regional resim Galereyasında açıldı bir resim sergisi, 
ani adalı Gagauz Respublikasının kurulmasının 35-ci yıldönümünä.

Kazayak küüyündä Deniz 
Kuvetleri Gününü baktılar

Harman ayın 17-24 günnerindä Bulgariyanın Samokov kasabasında geçän U-20 serbest güreştä 
Dünnä Çempionatında Moldova komandasında pay alan Gagauziyanın Kıpçak küüyündä duumalı 
serbest güreşçimiz Aleksandr GAYDARLI, finala çıkıp, dünneyin vițe-çempionu oldu.

(bıldır Serbiyda olan U-20 serbest 
güreştä Evropa Çempionatında o genä 
gümüş medaliyi kazandı).

Eridir urgulamaa, ani Aleksandr 
GAYDARLI artık 12 yıl Rusiyanın 
kıymetli trenerı Stanislav RAMO-
NOVun hem Moldovanın kıymetli 
trenerı Pötr VLAHın gözü altında 
Rusiyada güreşçiliktä ustalıını kes-
kinneştirer.


